
					এই পাতাটির মুদ্রণ সংশোধন করা প্রয়োজন। 
ওয়ালেসের ইংলণ্ড যাত্রা। ৮৭ অবশেষে সেনাপতি সাইজ নট ও দ্বাদশ শত সৈন্য হত হওয়ায়, ইংরাজেরা রণে ভঙ্গ দিয়া নগর মধ্যে গিয়া আশ্রয় গ্রহণ কলি। স্কটের বিজয়ােৎসাহে শিবিরে ফিরিয়া মনের সুখে রাজি যাপন করিল। প্রত্যুষে উঠিয়া আবার নগরাক্ৰমণ করিল। এইরূপে অনেক দিনের অবরােধের পর ইয়র্ক নগর সুবর্ণের বিনিময়ে প্রাণ ভিক্ষা চাহিল। ওয়ালে এই নিয়মে তাহাতে সম্মত হইলেন যে, তাহার নগর প্রাকাবাপরি স্কটিশ পতাকা উড্ডীন করিতে দিবেন। ইয়র্ক ইহাতে অগত্যা সম্মত হইলেন। আজ স্কটলণ্ডের পতাকা সগর্বে ইয়র্ক নগরের প্রাচীরের উপর উড়িতে লাগিল। পাঁচ হাজার পাউণ্ড শুল্ক ও পৰ্যাপ্ত রুটি ও মদ ও অন্যান্য খাদ্য সামগ্রী পাইয়া স্কটের বিশ দিনের অবরােধের পর নগর পরিত্যাগ পূৰ্ব্বক চলিয়া গেল।
এপ্রেল মাস আসিল--এখনও ওয়ালেস ও তাহার সৈন্যগণ ইংলণ্ডে। খাদ্য দ্রব্য দুষ্প্রাপ্য হওয়ায় অগত্যা তাহাদিগকে লুণ্ঠনের উপরই অধিক নির্ভর করিতে হইল। তাহারা বন্য হরিণ মারিয়া ও ক্ষেত্রে শস্ত তুলিয়া কঞ্চিৎ জীবিকা নির্বাহ করিতে লাগিলেন। অবশেষে তাহারা দক্ষিণাভিমুখে যাত্রা করিলেন। তাহারা পথে অগ্নি বিকীরণ করিয়া যাইতে লাগিলেন। গ্রাম নগর ভাঙ্গিয়া সেই অবধ্য সেনা লণ্ডনাভিমুখে গমন করিতে লাগিল। তথাপি ইংরেজ সেনা ওয়ালেসের সম্মুখীন হইতে সাহস করিল না। ইংরেজ সেনা হটিতে হটিতে ক্রমে লণ্ডনে গিয়া শিবির সন্নিবেশ করিল।
এদিকে খাদ্য দ্রব্যের অসদ্ভাবে ওয়ালেস্ আর অগ্রসর হইতে সাহস করিলেন না। তাহার পতাকাধারী জপের পরামর্শানুসারে তিনি রিচম যাত্রা করিলেন। সেখানে এখনও পর্যাপ্ত আহার সামগ্রী ছিল। তাহার সৈন্য সেই অপর্যাপ্ত খাদ্য সামগ্রী পাইয়া আনন্দে, উৎফুল্ল হইয়া উঠিল। রিচমণ্ডে অনেক স্কচ বন্দী বা শ্রম জীবী ছিল। নয় সহস্র স্কচ, এখানে ওয়ালেসের পতাকামূলে আসিয়া দাঁড়াইল। এই মিলিত সেনা রিচমও পরিত্যাগ করিয়া মওয়ার্থাভিমুখে (Kamsworth)গমন করিল।

		 এই পাতা শেষ সম্পাদিত হয়েছে ১৭:০০টার সময়, ১৭ সেপ্টেম্বর ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

